Նախագիծ
-------------------

Արձանագրային
«Հայաստանի  Հանրապետությունում ստուգումների  կազ​մա​կերպ​​ման և անցկացման մասին»  Հայաստանի Հանրա​պե​տու​թյան օրեն​​քում փոփոխություններ և լրացումներ կա​տա​րելու մա​սին» Հա​​յաս​տա​նի  Հան​րա​պե​տու​թյան օրե​նքի նա​խա​գծի վե​րա​բեր​յալ Հա​յաս​տանի Հան​րա​պետության կա​ռա​վա​րու​թյան եզրակացության նախագծի մասին
---------------------------------------------------------------------------

Հավանություն տալ «Հայաստանի Հանրապետությունում ստուգումների կազ​մա​​կերպ​ման և անցկացման մասին» Հայաստանի Հանրապետության օրենքում փո​​փո​խություններ և լրացումներ կատարելու մասին» Հա​յաս​տանի Հանրապե​տու​թյան օրեն​​​քի նախագծի վե​​րաբերյալ Հա​յաս​տանի Հանրապե​տու​թյան կառավարության եզրա​կա​​​ցու​​թյան նախագծին և այն սահմանված կար​գով ներ​կա​յաց​նել Հայաստանի Հանրապե​տու​թյան Ազգա​յին Ժողով: 










Տ. Դավթյան
Ամալյա Ենգոյան     ---------------------------- «       » մայիսի 2011 թ.

Լիանա Հունանյան ---------------------------- «       » մայիսի 2011 թ.
Արթուր Սարգսյան ---------------------------- «       » մայիսի 2011 թ.
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​​ցու​​​թյունը Հայաստանի Հանրա​պետու​թյան Ազ​գա​յին ժողովի պատգա​մա​վորներ​ Գա​լուստ Սահակյանի, Հերմինե Նաղդալյանի, Կարեն Ավագյանի, Կարինե Աճեմյանի, Մկրտիչ Մի​նաս​յանի և Գրիգոր Մարգարյանի` օրենս​դրա​կան նա​խա​ձեռ​​նու​​թյան կար​գով ներ​կ​ա​յաց​րած «Հայաստանի Հանրապետությունում ստուգումների կազմակերպման և անց​կացման մա​սին» Հայաստանի Հանրապետության օրենքում փոփոխություններ և լրա​ցում​ներ կա​տա​​րելու մասին»  Հա​յաստանի Հանրա​պե​տու​թյան օրենքի նա​​խագծի վե​րա​բեր​յալ:

1. 2-րդ հոդվածով նախատեսված փոփոխության կապակցությամբ հայտնում ենք, որ տվյալ դեպքում իրականացվող գործողությունը, որպես հասկացություն, ճշգրիտ արտա​հայտ​​վում է «հրապարակել» բառով:

2. 3-րդ հոդվածով՝ և նախագծով կատարվող փոփոխություններն ու լրացումները որո​շա​​կի​որեն առնչվում են Տեսչական բարեփոխումների հայեցակարգի հիման վրա մշակված և 2011 թվականի մայիսի 25-ին Հայաստանի Հանրապետության Ազգային ժո​ղովում առա​ջին ընթերցմամբ ընդունված «Հայաստանի Հանրապետությունում ստուգումների կազմա​կերպ​​ման և անց​կաց​​ման մասին» Հայաստանի Հանրապետության օրենքում փոփո​խու​թյուն​ներ և լրա​ցում​ներ կատարելու մասին» և «Օպերատիվ հետախուզական գործու​նե​ու​թյան մասին» Հա​յաս​տանի Հանրապետության օրենքում լրա​ցում կատարելու մասին» Հա​յաս​տանի Հանրա​պե​տու​թյան օրենքների նախագծերի փաթեթով կարգավորվող հարցե​րին: Այդ առումով առաջարկում ենք նախագծի 3-րդ հոդվածի.
1) 2-րդ և 4-րդ մասերում «իսկ հաշ​վետու տարվա արդյունքներով» բառերը փո​խա​րի​նել «իսկ ստուգվող ժամանա​կա​շրջա​նի որևէ ֆինանսական տարվա արդյունքով» բառերով (Հայաստանի Հանրապետության կառավարության վերոհիշյալ նախաձեռնության 5-րդ հոդ​վածի 1-ին մասով արդեն իսկ նախատեսված է վերոնշյալ փոփոխությունը),  
2) 3-րդ մասում «օրենսդրությամբ» բառը փոխարինել «օրենքով» բա​ռով` նկատի ունե​նալով, որ ֆիզիկական և իրավաբանական անձինք պատասխանատ​վու​թյան են են​թարկ​վում բացառապես օրենքով սահմանված կարգով` համաձայն «Իրավական ակտերի մասին» ՀՀ օրենքի 9-րդ հոդվածի պահանջի,
3) 4-րդ մասում՝

ա. «ավելացնել» բառն անհրաժեշտ է փոխարինել «լրացնել» բառով` համաձայն «Իրա​​վական ակտերի մասին» ՀՀ օրենքի 70-րդ հոդվածի պահանջի,
բ. լրաց​վող նոր` 5-րդ մասի երկրորդ պարբերությունում առաջարկում ենք հստա​կեց​նել, որ երկու աշխատանքային օրվա ժամկետի սկիզբը համարվում է տնտեսավարող սուբ​յեկ​տի ստուգման մատյանում նշված` ստու​գումն սկսելու օրը:

3. Նախագծի 4-րդ հոդվածն առաջարկում ենք հանել, քանի որ ՀՀ կառավարության նախաձեռնությամբ ներկայացված նախագծում խմբագրվում է օրենքի 6-րդ հոդ​վածն ամ​բող​ջությամբ, որում արդեն իսկ լուծում է գտել 4-րդ հոդվածով կարգավորվող խնդիրը,
4. Նախագծի հոդվածների դրույթների համարակալումն անհրաժեշտ է համապա​տաս​​​խանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

Հարկ ենք համարում նշել, որ վերոհիշյալ` ՀՀ կառավարության Տեսչական բարե​փո​խում​ների հայեցակար​գի հիման վրա մշակված և Հայաստանի Հանրապետության Ազ​գա​յին ժողովում առաջին ընթերցմամբ ընդունված «Հայաստանի Հանրապետությունում ստու​գում​ների կազմակերպ​ման և անցկացման մասին» Հայաստանի Հանրապետության օրեն​քում փոփոխություններ և լրա​ցում​ներ կատարելու մասին» օրենքի նախագծով արդեն իսկ նա​խատեսվել են դրույթ​ներ՝ տնտեսավարող սուբյեկտների մոտ ստուգումների հա​մա​կար​գը բարելավելու համար: Օրենքի նախագիծը նպատակ ունի պլանավորել ստուգումների կազ​մակերպման և իրա​կա​նաց​ման ընթացակարգերը` ներդնելով ռիսկի վրա հիմնված ստու​գումների համակարգ՝ այլ կար​գավորում տալով ստուգումների անցկացման հաճա​խա​կա​նությանը և դրանց կազ​մա​կերպ​մանը, ստուգումների արդյունքների ամփոփմանը և դրանց հետևանքներին` կապված տնտեսավարող սուբյեկտին այս կամ այն ռիսկային խմբում ընդգրկելու և դրա հիման վրա հետագայում սուբյեկտի նկատմամբ հսկողություն իրա​կանացնելու հետ:

Ելնելով վերոնշյալից, առաջարկում ենք ներկայացվող նախագծի դրույթները քննար​կել ՀՀ կառավարության նախաձեռնությամբ Հայաստանի Հանրապետության Ազգային ժո​ղո​վի քննարկմանը ներ​կայացված և առաջին ընթերցմամբ ընդունված «Հայաս​տա​նի Հան​րա​​պետությունում ստուգումների կազմակերպ​ման և անց​կաց​​ման մասին» Հա​յաս​​տանի Հան​րապետության օրենքում փոփոխություններ և լրա​ցում​ներ կատարելու մա​սին» և «Օպե​րա​տիվ հետախուզական գործունեության մասին» Հա​յաս​տանի Հանրապե​տու​թյան օրեն​քում լրա​ցում կատարելու մասին» Հայաստանի Հանրա​պե​տու​թյան օրենք​նե​րի նախագծերի հա​յեցակարգային մո​տե​ցում​ների շրջա​նակ​ներում:



Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​​յաս​տանի Հան​​րա​պետության էկոնոմիկայի  նախարար Տիգրան Դավթյանը:
Ներկայացնում ենք  օրենքի նախագծի ընդունման դեպքում ընդունու​մից հետո դրանց կա​տա​րումն ապահովող Հայաստանի Հանրապետության կառավարության որոշումների կամ այլ իրա​վական ակտերի ցանկը և ժամանակացույցը` 
6-րդ հոդվածով նախատեսված հարկային մարմնի կողմից տնտեսվարող սուբ​յեկտ​ների մոտ ուuումնաuիրությունների արդյունքում կազմված արձանագրության ձևը հար​կա​յին մարմնի ղեկավարի հրամանով կսահմանվի օրենքն ուժի մեջ մտնելուց հետո մեկ​ամսյա ժամկետում:    

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

            Հարգանքով`

      
   ՏԻԳՐԱՆ  ՍԱՐԳՍՅԱՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

Հայաստանի Հանրապետության օրենքի /որոշում/ նախագծի ընդունման դեպքում


«ՀՀ-ում ստուգումների կազմակերպման և անցկացման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի ընդունումը առողջապահության բնագավառի վրա ազդեցություն չի ունենա:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

<<ՀՀ-ում ստուգումների կազմակերպման և անցկացման մասին> 

ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի բնապահպանության բնագավառում  կարգավորման
1. <<ՀՀ-ում ստուգումների կազմակերպման և անցկացման մասին> ՀՀ օրենքում փոփոխություններ և լրացումներ կատարելու մասին>> ՀՀ օրենքի (այսուհետ` օրենք) նախագծի ընդունման արդյունքում շրջակա միջավայրի օբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չի առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 
Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

ԵԶՐԱԿԱՑՈՒԹՅՈՒՆ

«Հայաստանի Հանրապետությունում ստուգումների կազմակերպման և անցկացման  մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի  նախագծի /այսուհետ` նախագիծ/ սոցիալական պաշտպանության ոլորտում կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

Գնահատման արդյունքում` 

1. Սոցիալական պաշտպանության բնագավառի ռազմավարական տեսանկյունից նախագիծն ունի բացասական ազդեցություն` նկատի ունենալով ստուգում իրականացնող մարմնի /ՀՀ աշխատանքի պետական տեսչություն/ կողմից աշխատանքային օրենսդրության պահանջների պահպանման լիազորությունների սահմանափակումը:

2. Բնագավառի շահառուների վրա ազդեցության տեսանկյունից ունի դրական ազդեցություն:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
եզրակացություն

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

 
Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար միջավայրի վրա նախատեսվում է դրական ազդեցություն: Նախագծի ընդունմամբ ավելի թափանցիկ կդառնա տեսչական գործընթացը, կնվազի ստուգումների իրականացման հետ կապված վարչարարությունը` պայմանավորված հետևյալ հանքամանքներով.

· Նախագծով առավել հստակեցվում և ամրագրվում են ստուգումների իրականացման ժամկետները:

· Նախագծով նախատեսվում է տնտեսավարող սուբյեկտների մոտ միաժամանակ կատարվող ստուգումների քանակության սահմանափակում` տնտեսավարող սուբյեկտի ղեկավարի կողմից գրավոր առարկություն ներկայացնելու դեպքում:

· Նախագծով կրկնակի ստուգման անցկացման հիմքեր ներկայացրած անձանց համար սահմանվում է կարգապահական պատասխանատվություն` կրկնակի ստուգման արդյունքում այդ հիմքերը չհաստատվելու (չհիմնավորվելու) կամ այդ հիմքերով խախտումներ չհայտնաբերվելու դեպքում:

ԵԶՐԱԿԱՑՈՒԹՅՈՒՆ

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի մրցակցության բնագավառում կարգավորման ազդեցության գնահատման
«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Եզրակացություն
«Հա​​յաստանի Հանրապետությունում ստուգումների կազմակերպման և անցկացման մա​​սին» Հա​​յաստանի Հանրապետության օրենքում փոփոխություններ և լրա​​ցումներ կա​տա​րե​լու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման 


«Հայաստանի Հանրապետությունում ստուգումների կազմակերպման եւ անցկացման մասին» Հայաստանի Հանրապետության օրենքում փոփոխություններ եւ լրացումներ կատա​​​​​րելու մասին» Հայաստանի Հանրապետության օրենքի նախագծի հիմնավորման համա​​​​ձայն, նախագծի ընդունումը պայմանավորված է «Հայաս​տանի Հանրապետությունում ստու​​գումների կազմակերպման եւ անցկացման մասին» Հայաստանի Հանրապետության օրեն​​քում տեղ գտած թերությունների շտկման, ներ​քին հակասությունների վերացման եւ որոշ դրույթների գործնական կիրառելիության ապա​հովման անհրաժեշտությամբ:


Հաշվի առնելով վերոգրյալը` գտնում ենք, որ նախագծի ընդունման ազդեցությունը պետական բյուջեի եկա​մուտ​ների, ծախսերի,  ինչպես նաև բյուջետային բնա​գա​վա​ռում վարվող քաղաքականության վրա կլինի չեզոք:

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




ՀՀ կառավարության աշխատակազմի

ղեկավար պարոն Դավիթ Սարգսյանին

Հարգելի պարոն Սարգսյան,

Ի կատարումն Հայաստանի Հանրապետության վարչապետի 02.05.2011թ. N02/10.1/6906-11 հանձնարարականի 2-րդ կետի, ներկայացնում ենք ՀՀ Ազգային Ժողովի պատգամավորների կողմից ներկայացված “Հայաստանի Հանրապետությունում ստուգումների կազմակերպման և անցկացման մասին” Հայաստանի Հանրապետության օրենքում փոփոխություններ և լրացումներ կատարելու մասին” Հայաստանի Հանրապետության օրենքի նախագծի` բյուջետային բնագավառում կար​գավորման ազդեցության գնահատման վերաբերյալ եզրակացությունը: 

Կից ներկայացնում ենք նաև տնտեսական, այդ թվում` փոքր և միջին ձեռնարկատիրության, մրցակցության, ինչպես նաև առողջապահության, հակակոռուպցիոն, բնապահպանական, սոցիալական պաշտպանության բնագավառներում կար​գավորման ազդեցության գնահատման վերաբերյալ համապատասխան նախարարությունների կողմից ներկայացված եզրակացությունները:

Առդիր`             9  թերթ:
Հարգանքով`                                                                  Վաչե Գաբրիելյան

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




ՀՀ կառավարության աշխատակազմի

ղեկավար պարոն Դավիթ Սարգսյանին

Հարգելի պարոն Սարգսյան,

Ի կատարումն Հայաստանի Հանրապետության վարչապետի 02.05.2011թ. N02/10.1/6906-11 հանձնարարականի 1-ին կետի, քննարկելով ՀՀ Ազգային Ժողովի  պատգամավորների կողմից օրենսդրական նախաձեռնության կարգով ներկայացրած “Հայաստանի Հանրապետությունում ստուգումների կազմակերպման և անցկացման մասին” Հայաստանի Հանրապետության օրենքում փոփոխություններ և լրացումներ կատարելու մասին” Հայաստանի Հանրապետության օրենքի նախագիծը (այսուհետ` Նախագիծ), հայտնում ենք հետևյալը.

1. Նախագծի 2-րդ հոդվածով նախատեսված փոփոխության կապակցությամբ հայտնում ենք, տվյալ դեպքում՝  իրականացվող  գործողությունը՝  որպես հասկացություն, ճշգրիտ արտահայտվում է “հրապարակել” բառով:

2. Նախագծի 3-րդ հոդվածի 3-րդ մասում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով, որ ֆիզիկական և իրավաբանական անձինք պատասխանատվության են ենթարկվում բացառապես օրենքով սահմանված կարգով` համաձայն «Իրավական ակտերի մասին» ՀՀ օրենքի 9-րդ հոդվածի պահանջի:

3. Նախագծի 3-րդ հոդվածի 4-րդ մասում «ավելացնել» բառն անհրաժեշտ է փոխարինել «լրացնել» բառով` համաձայն «Իրավական ակտերի մասին» ՀՀ օրենքի 70-րդ հոդվածի պահանջի:

4. Նախագծի հոդվածների դրույթների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

5. Քննարկման ներկայացված Նախագծով կատարվող փոփոխություններն ու լրացումները որոշակիորեն առնչվում են ՀՀ կառավարության 28.04.2011թ. կայացած նիստի հավանությանը արժանացած, Տեսչական բարեփոխումների հայեցակարգի հիման վրա մշակված` «Հայաստանի Հանրապետությունում ստուգումների կազմակերպ​ման և անցկացման մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» ՀՀ օրենքի նախագծով կարգավորվող հարցերին, մասնավորապես, Նախագծի 3-րդ հոդվածով օրենքի 4-րդ հոդվածի 2-րդ մասի առաջին պարբերության 5-րդ նախադասության առաջարկվող խմբագրությունում 3,0 մլրդ դրամ և ավելի իրացման շրջանառություն կամ համախառն եկամուտ հայտարարագրած տնտեսավարող սուբյեկտների մոտ 90 աշխատանքային օրվա ընթացքում ստուգման ժամկետի որոշման իմաստով պահպանվել է «հաշվետու տարի» հասկացությունը: Հաշվի առնելով ՀՀ կառավարության 28.04.2011թ. կայացած նիստի հավանությանը արժանացած նախագծով օրենքի 4-րդ հոդվածի 2-րդ մասում կատարվող փոփոխությունները, առաջարկում ենք «իսկ հաշվետու տարվա արդյունքներով» բառերը փոխարինել «իսկ ստուգվող ժամանակաշրջանի որևէ ֆինանսական տարվա արդյունքով» բառերով:

6. Առաջարկում ենք նախագծի 3-րդ հոդվածի 4-րդ կետով օրենքի 4-րդ հոդվածում լրաց​վող նոր` 5-րդ մասի երկրորդ պարբերությունում հստակեցնել, որ երկու աշխատանքային օրվա ժամկետի սկիզբը համարվում է տնտեսավարող սուբյեկտի ստուգման մատյանում նշված` ստու​գումն սկսելու օրը:

7.  Նախագծի 6-րդ հոդվածով նախատեսվում է ՀՀ միջազգային համաձայնագրերի դրույթներին համապատասխան հարկային մարմնի կողմից տնտեսվարող սուբյեկտների մոտ ուuումնաuիրությունների արդյուքում կազմված արձանագրության ձևը հարկային մարմնի ղեկավարի հրամանով հաստատելը, ինչը կկատարվի օրենքն ուժի մեջ մտնելուց հետո մեկամսյա ժամկետում:    

8. Նախագծի ընդունմամբ իրավական այլ ակտերի ընդունման անհրաժեշտություն չի առաջանա:

Միաժամանակ հայտնում ենք, որ վերոհիշյալ` ՀՀ կառավարության 28.04.2011թ. կայացած նիստի հավանությանը արժանացած, Տեսչական բարեփոխումների հայեցակարգի հիման վրա մշակված «Հայաստանի Հանրապետությունում ստուգումների կազմակերպ​ման և անցկացման մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» օրենքի նախագծով արդեն իսկ նախատեսվել են դրույթներ տնտեսավարող սուբյեկտների մոտ ստուգումների համակարգը բարելավելու համար: Օրենքի նախագիծը նպատակ ունի պլանավորել ստուգումների կազմակերպման և իրականացման ընթացակարգերը` ներդնելով ռիսկի վրա հիմնված ստուգումների համակարգ, այլ կարգավորում տալով ստուգումների անցկացման հաճախականությանը և դրանց կազմակերպմանը, ստուգումների արդյունքների ամփոփմանը և դրանց հետևանքներին` կապված տնտեսավարող սուբյեկտին այս կամ այն ռիսկային խմբում ընդգրկելու և դրա հիման վրա հետագայում սուբյեկտի նկատմամբ հսկողություն իրականացնելու հետ:

Ելնելով վերոնշյալից, առաջարկում ենք ներկայացվող նախագծի դրույթները քննարկել ՀՀ կառավարության կողմից ներկայացված օրենքի նախագծի հայեցակարգային մոտեցումների շրջանակներում:

 
Առդիր`             6  թերթ:


Հարգանքով
`






Վաչե Գաբրիելյան

0015, Երևան, Մ.Խորենացու 3, 7 
Հեռ. 50 20 20, 59 46 01
ՀՀ ֆինանսների նախարար

պրն Վ. Գաբրիելյանին

Հարգելի պարոն Գաբրիելյան

Ի կատարումն ՀՀ կառավարության աշխատակազմի ղեկավարի 02.05.2011թ. N02/10.1/6906-11 գրությամբ ներկայացված ՀՀ վարչապետի հանձնարարության` «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում եմ.

1. Քննարկման ներկայացված նախագծով կատարվող փոփոխություններն ու լրացումները որոշակիորեն առնչվում են ՀՀ կառավարության 28.04.2011թ. կայացած նիստի հավանությանը արժանացած «Հայաստանի Հանրապետությունում ստուգումների կազմակերպ​ման և անցկացման մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» ՀՀ օրենքի նախագծով կարգավորվող հարցերին, մասնավորապես.

1) նախագծի 3-րդ հոդվածով օրենքի 4-րդ հոդվածի 2-րդ մասի առաջին պարբերության առաջարկվող խմբագրությունում 3,0 մլրդ դրամ և ավելի իրացման շրջանառություն կամ համախառն եկամուտ հայտարարագրած տնտեսավարող սուբյեկտների մոտ 90 աշխատանքային օրվա ընթացքում ստուգման ժամկետի որոշման իմաստով պահպանվել է «հաշվետու տարի» հասկացությունը: Հաշվի առնելով  են ՀՀ կառավարության 28.04.2011թ. կայացած նիստի հավանությանը արժանացած նախագծով օրենքի 4-րդ հոդվածի 2-րդ մասում կատարվող փոփոխությունները, առաջարկում ենք «իսկ հաշվետու տարվա արդյունքներով» բառերը փոխարինել «իսկ ստուգվող ժամանակաշրջանի որևէ ֆինանսական տարվա արդյունքով» բառերով,

2) նախագծի 4-րդ հոդվածով օրենքի 6-րդ հոդվածի 2-րդ մասով կազմված ակտն ստուգում իրականացնող անձանց կողմից տնտեսավարող սուբյեկտի ղեկավարին կամ նրան փոխարինող պաշտոնատար անձին ներկայացնելու առումով եռօրյա ժամկետը փոխարինվում է երեք աշխատանքային օրով: Սակայն ՀՀ կառավարության 28.04.2011թ. կայացած նիստի հավանությանը արժանացած նախագծով խմբագրվում է նախագծի 6-րդ հոդվածն ամբողջությամբ և երկու նախագծերի միջև առկա է հակասություն: Նույնը վերաբերվում է նաև նախագծի 3-րդ հոդվածով օրենքի 4-րդ հոդվածում լրացվող 5-րդ և 6-րդ մասերի դրույթներին:

2.  Ինչ վերաբերվում է «Իրավական ակտերի մասին» ՀՀ օրենքի 28-րդ հոդվածի 1.1-րդ մասի դրույթներին, կարծում եմ, օրենքի նախագծով նախատեսված չեն նորմեր, որոնց պահանջի կատարումը կարող է միայն իրականացվել այդ նախագծով նախատեսված Հայաստանի Հանրապետության կառավարության որոշման կամ իրավական այլ ակտի ընդունմամբ, կամ դրա կատարումն ուղղակիորեն պայմանավորված է իրավական այլ ակտի ընդունմամբ: Օրենքի նախագծի 6-րդ հոդվածով նախատեսվում է ՀՀ միջազգային համաձայնագրերի դրույթներին համապատասխան հարկային մարմնի կողմից տնտեսվարող սուբյեկտների մոտ ուuումնաuիրությունների արդյուքում կազմված արձանագրության ձևը հարկային մարմնի ղեկավարի հրամանով հաստատելը, ինչը կկատարվի օրենքն ուժի մտնելուց հետո մեկամսյա ժամկետում:    


Հարգանքով`










Գ.Խաչատրյան
Հարկման ընթացակարգերի բաժին, հեռ. 594645



0010, ք.Երևան-10, Մ.Մկրտչյան 5. 







Հեռ. 56-61-85. Ֆաքս 52-65-77

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ՖԻՆԱՆՍՆԵՐԻ ՆԱԽԱՐԱՐ 

ՊԱՐՈՆ ՎԱՉԵ ԳԱԲՐԻԵԼՅԱՆԻՆ


Հարգելի պարոն Գաբրիելյան

Ի կատարումն Հայաստանի Հանրապետության վարչապետի 02.05.2011 թվականի թիվ 02/10.1/6906-11 հանձնարարականի հայտնում եմ, որ ներկայացված «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) ընդունմամբ իրավական այլ ակտերի ընդունման անհրաժեշտություն չի առաջանա:

 Կից ներկայացնում եմ Նախագծի գործարար և ներդրումային միջավայրի վրա կարգավորման և մրցակցության բնագավառում կարգավորման ազդեցության գնահատման եզրակացությունները: 


Առդիր` 2 էջ:

Հարգանքով`

ՏԻԳՐԱՆ ԴԱՎԹՅԱՆ

Կատարող` Գևորգ Պողոսյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ press@moj.am


 Հայաստանի Հանրապետության ֆինանսների նախարար










    պարոն Վ. Գաբրիելյանին


Ի կատարումն ՀՀ կառավարության 2011 թվականի մայիսի 2-ի


02/10.1/6906-11 թվակիր հանձնարարականի

Հարգելի պարոն Գաբրիելյան 

Կից ներկայացնում ենք ««Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:

Հարգանքով`






Հ. ԹՈՎՄԱՍՅԱՆ

Կատարող` Իրավական ակտերի փորձաքննության գործակալություն

Մ. Սահակյան, հեռ. 380 227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ

1. Նախագծի 3-րդ հոդվածի 3-րդ մասում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով, որ ֆիզիկական և իրավաբանական անձինք պատասխանատվության են ենթարկվում բացառապես օրենքով սահմանված կարգով` համաձայն «Իրավական ակտերի մասին» ՀՀ օրենքի 9-րդ հոդվածի պահանջի:

2. Նախագծի 3-րդ հոդվածի 4-րդ մասում «ավելացնել» բառն անհրաժեշտ է փոխարինել «լրացնել» բառով` համաձայն «Իրավական ակտերի մասին» ՀՀ օրենքի 70-րդ հոդվածի պահանջի:

3. Նախագծի հոդվածների դրույթների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

Միաժամանակ հայտնում ենք, որ ՀՀ կառավարության կողմից հավանության է արժանացել «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ կատարելու մասին» օրենքի նախագիծը, որտեղ արդեն իսկ նախատեսվել են դրույթներ տնտեսավարող սուբյեկտների մոտ ստուգումների համակարգը բարելավելու համար: Օրենքի նախագիծը նպատակ ունի պլանավորել ստուգումների կազմակերպման և իրականացման ընթացակարգերը` ներդնելով ռիսկի վրա հիմնված ստուգումների համակարգ, այլ կարգավորում տալով ստուգումների անցկացման հաճախականությանը և դրանց կազմակերպմանը, ստուգումների արդյունքների ամփոփմանը և դրանց հետևանքներին` կապված տնտեսավարող սուբյեկտին այս կամ այն ռիսկային խմբում ընդգրկելու և դրա հիման վրա հետագայում սուբյեկտի նկատմամբ հսկողություն իրականացնելու հետ:

Ելնելով վերոնշյալից առաջարկում ենք ներկայացվող նախագծի դրույթները քննարկել ՀՀ կառավարության կողմից ներկայացված օրենքի նախագծի հայեցակարգային մոտեցումների շրջանակներում:

Իրավական ակտերի փորձաքննության
գործակալության պետ`

Նախագիծ
Պ-1140-26.04.2011-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Հայաստանի Հանրապետությունում ստուգումների կազմակերպման եւ անցկացման մասին» Հայաստանի Հանրապետության օրենքում փոփոխություններ եւ լրացումներ կատարելու մասին
Հոդված 1. «Հայաստանի Հանրապետությունում ստուգումների կազմակերպման եւ անցկացման  մասին» Հայաստանի Հանրապետության 2000 թվականի մայիuի 17-ի ՀՕ-60 օրենքի (այսուհետ` Օրենք) 1-ին հոդվածի 3-րդ մասում ` 

1) չորրորդ պարբերության «Սույն հոդվածով նախատեսված» բառերը փոխարինել «Կամերալ» բառով: 

2) տասնչորսերորդ պարբերությունը շարադրել հետեւյալ խմբագրությամբ. 

«Սույն կետի իններորդ պարբերությամբ սահմանված ուսումնասիրությունների արդյունքում լրացուցիչ հարկային կամ պարտադիր սոցիալական ապահովության վճարների պարտավորություններ չեն առաջադրվում, բացառությամբ հաշվանցման եւ (կամ) վերադարձման ենթակա ավելացված արժեքի հարկի գումարի մեծության արձանագրման նպատակով իրականացվող ուսումնասիրության դեպքի:»: 

Հոդված 2. Օրենքի 3-րդ հոդվածի 2-րդ մասի առաջին պարբերության «հրապարակում է» բառը փոխարինել «ընդունում է» բառով: 
Հոդված 3. Օրենքի 4-րդ հոդվածում` 

1) 2-րդ մասի առաջին պարբերության չորրորդ նախադասությունը «այլ անկանխատեսելի հանգամանքի բերմամբ» բառերից հետո լրացնել «(այդ թվում` սույն օրենքի 11-րդ հոդվածի 2-րդ կետով նախատեսված` ստուգման փաստացի դադարեցման դեպքում)» բառերը: 

2) 2-րդ մասի առաջին պարբերության հինգերորդ նախադասությունը շարադրել հետեւյալ խմբագրությամբ` 

«Ստուգման փաստացի ժամկետի ընդհանուր տեւողությունը չի կարող գերազանցել 25 անընդմեջ աշխատանքային օրը (չհաշված կասեցման ժամկետը), իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` 90 անընդմեջ աշխատանքային oրը (չհաշված կասեցման ժամկետը):»: 

3) 4-րդ մասը շարադրել հետեւյալ խմբագրությամբ. 

«Սույն օրենքի 5-րդ հոդվածի երկրորդ պարբերության «թ» կետով նախատեսված կրկնակի ստուգման անցկացման հիմքեր ներկայացրած անձինք կրկնակի ստուգման արդյունքում այդ հիմքերը չհաստատվելու (չհիմնավորվելու) դեպքում ենթակա են պատասխանատվության Հայաստանի Հանրապետության օրենսդրությամբ սահմանված կարգով:». 

4) ավելացնել հետեւյալ բովանդակությամբ նոր` 5-րդ եւ 6-րդ մասեր. 

«5. Նույն տնտեսավարող սուբյեկտի մոտ միաժամանակ ստուգումներ կարող են իրականացնել ստուգումներ իրականացնող մինչեւ երկու, իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` մինչեւ վեց պետական մարմիններ` եթե ստուգվող տնտեսավարող սուբյեկտի ղեկավարը (կամ նրան փոխարինող պաշտոնատար անձը) գրավոր առարկություն է ներկայացրել համապատասխանաբար` երրորդ եւ ավելի կամ յոթերորդ եւ ավելի պետական մարմինների կողմից այդ ժամանակահատվածում ստուգումների անցկացման դեմ, բացառությամբ սույն օրենքի 3-րդ հոդվածի երրորդ կետով սահմանված, ինչպես նաեւ  հարկային oրենuդրությամբ uահմանված կարգով հարկային հաշվանցումներ եւ (կամ) վերադարձ ու պարտադիր uոցիալական ապահովագրության վճարների` oրենքով uահմանված կարգով հաշվարկված պարտավորություններից ավելի վճարված գումարների վերադարձ իրականացնելուց առաջ տնտեuավարող uուբյեկտի մոտ կատարվող ստուգման դեպքերի եւ Հայաuտանի Հանրապետության քրեական դատավարության oրենuգրքին համապատաuխան նշանակված uտուգումների: 

Ստուգվող տնտեսավարող սուբյեկտի ղեկավարը համապատասխանաբար` երրորդ եւ ավելի կամ յոթերորդ եւ ավելի ստուգումներ իրականացնող պետական մարմինների կողմից ստուգումների անցկացման դեմ գրավոր առարկությունը, ինչպես նաեւ տվյալ պահին ստուգումներ իրականացնող պետական մարմինների անվանումների եւ ստուգման ժամկետների վերաբերյալ` տնտեuավարող uուբյեկտի uտուգման մատյանից քաղվածքը երկու աշխատանքային օրվա ընթացքում ներկայացնում է համապատասխան պետական մարմիններին, որոնք պարտավոր են հետաձգել իրենց կողմից ստուգումների ացկացման ժամկետները` այդ մասին երկու աշխատանքային օրվա ընթացում գրավոր տեղյակ պահելով տնտեսավարող սուբյեկտի ղեկավարին: 

Ստուգվող տնտեսավարող սուբյեկտի ղեկավարի կողմից սույն հոդվածով սահմանված գրավոր առարկությունը չներկայացնելու կամ սահմանված ժամկետների խախտմամբ ներկայացնելու դեպքում ստուգումներ իրականացնող պետական մարմինները կարող են կազմակերպել եւ անցկացնել ստուգումներ` անկախ տվյալ պահին տնտեսավարող սուբյեկտի մոտ ստուգումներ իրականացնող պետական մարմինների թվաքանակից: 

6. Սույն հոդվածով նախատեսված` ստուգումների անցկացման քանակի, ժամկետների եւ  ստուգումներ իրականացնող պետական մարմինների թվաքանակի հետ կապված սահմանափակումները չեն տարածվում համալիր ֆինանսատնտեսական գործունեության ստուգումների վրա:»: 
Հոդված 4.   Օրենքի 6-րդ հոդվածի 2-րդ մասի «երեք օրվա» բառերը փոխարինել «երեք աշխատանքային օրվա» բառերով: 

Հոդված 5. Օրենքի հավելված 1-ի 1.5-րդ կետի երկրորդ պարբերությունը լրացնել հետեւյալ բովանդակությամբ նոր նախադասությամբ. 

«Եթե տնտեuավարող uուբյեկտը պետական կամ պետական բաժնեմաu ունեցող կազմակերպություն  է, ապա արձանագրության պատճենի մեկ oրինակն ուղարկվում է պետական կառավարման վերադաu մարմնին:»: 

Հոդված 6. Օրենքի հավելված 3-ը լրացնել հետեւյալ բովանդակությամբ նոր` 1.4-րդ եւ 1.5-րդ կետերով. 

«1.4. Ուuումնաuիրության իրականացման հանձնարարագիրը նախքան ուuումնաuիրությունն uկuելը ծանոթացման նպատակով ներկայացվում է տնտեuավարող uուբյեկտի ղեկավարին կամ նրան փոխարինող պաշտոնատար անձին: 

1.5. Ուuումնաuիրություն իրականացնող հարկային մարմնի պաշտոնատար անձն ուuումնաuիրության արդյունքում կազմում է արձանագրություն` 2 oրինակից: Ուuումնաuիրության արդյունքում կազմված արձանագրության ձեւը uահմանվում է հարկային մարմնի ղեկավարի հրամանով: Արձանագրության մեջ նշվում են հանձնարարագրի համարը, ուuումնաuիրության համար ընդգրկված ժամանակաշրջանը, արձանագրության կազմման վայրը, ուuումնաuիրություն իրականացնող պաշտոնատար անձի (անձանց) անունը, ազգանունը, պաշտոնը, տնտեuավարող uուբյեկտի տվյալները (հարկ վճարողի հաշվառման համարը, անվանումը, գտնվելու վայրը), uտացված արդյունքները: 

Արձանագրությունն uտորագրում են ուuումնաuիրություն իրականացնող հարկային մարմնի պաշտոնատար անձը (անձինք) եւ տնտեuավարող uուբյեկտի ղեկավարը կամ նրան փոխարինող պաշտոնատար անձը: Արձանագրության մեկ oրինակը հանձնվում է տնտեuավարող uուբյեկտի ղեկավարին կամ նրան փոխարինող պաշտոնատար անձին, որն առարկություններ ունենալու դեպքում դրանք ներկայացնում է գրավոր: Եթե տնտեuավարող uուբյեկտը պետական կամ պետական բաժնեմաu ունեցող կազմակերպություն է, ապա արձանագրության պատճենի մեկ oրինակն ուղարկվում է պետական կառավարման վերադաu մարմնին:»: 

Հոդված 7. Օրենքի հավելված 4-ի ութերորդ մասի վերջին նախադասության «բողոքարկում են» բառը փոխարինել «կարող են բողոքարկել» բառերով: 
Հոդված 8. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀԻՄՆԱՎՈՐՈՒՄ 

«Հայաստանի Հանրապետությունում ստուգումների կազմակերպման եւ անցկացման կարգի մասին» Հայաստանի Հանրապետության օրենքում փոփոխություններ եւ լրացումներ կատարելու մասին» Հայաստանի Հանրապետության օրենքի  ընդունման անհրաժեշտության մասին 
«Հայաստանի Հանրապետությունում ստուգումների կազմակերպման եւ անցկացման կարգի մասին» Հայաստանի Հանրապետության օրենքում փոփոխություններ եւ լրացումներ կատարելու մասին» Հայաստանի Հանրապետության օրենքի (այսուհետ` օրենք) ընդունումը պայմանավորված է օրենքում տեղ գտած թերությունների շտկման, ներքին հակասությունների վերացման եւ  որոշ դրույթների գործնական կիրառելիության ապահովման անհրաժեշտությամբ: Մասնավորապես, 

ա) առաջարկվում է տնտեսավարող սուբյեկտի ղեկավարի կողմից գրավոր առարկություն ներկայացնելու դեպքում սահմանափակել նույն տնտեսավարող սուբյեկտի մոտ միաժամանակ ստուգում իրականացնող պետական մարմինների թվաքանակը, ելնելով այն հաշվարկից, որ տնտեսավարող սուբյեկտի գործունեությունը  թվով` 24  ստուգող պետական մարմինների կողմից կարող է ստուգվել տարեկան մեկ անգամ եւ  ստուգման առավելագույն ժամկետը չի կարող գերազանցել 25 անընդմեջ աշխատանքային օրը (իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` 90 անընդմեջ աշխատանքային օրը): Այս առումով նախատեսվում է, որ գրավոր առարկություն ներկայացվելու դեպքում նույն տնտեսավարող սուբյեկտի մոտ միաժամանակ ստուգումներ կարող են իրականացնել ստուգումներ իրականացնող մինչեւ երկու, իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` մինչեւ վեց պետական մարմիններ, բացառությամբ համալիր ֆինանսատնտեսական գործունեության ստուգումների, առանց նախապես ծանուցման իրականացվող ստուգումների, ինչպես նաեւ հարկային oրենuդրությամբ uահմանված կարգով հարկային հաշվանցումներ եւ (կամ) վերադարձ ու պարտադիր uոցիալական ապահովագրության վճարների` oրենքով uահմանված կարգով հաշվարկված պարտավորություններից ավելի վճարված գումարների վերադարձ իրականացնելուց առաջ տնտեuավարող uուբյեկտի մոտ կատարվող uտուգման եւ Հայաuտանի Հանրապետության քրեական դատավարության oրենuգրքին համապատաuխան նշանակված uտուգումների դեպքերի: 

Այս լրացման անհրաժեշտությունը պայմանավորված է նրանով, որ տեսականորեն օրենքով սահմանված ստուգող բոլոր (թվով` 24) պետական մարմինները կարող են միաժամանակ ստուգումներ կամ ուսումնասիրություններ կատարել ցանկացած տնտեսավարող սուբյեկտի մոտ, ինչը, բնականաբար, կարող է բավականին մեծ խոչնդոտներ հարուցել տվյալ տնտեսավարողի գործունեության համար: Մյուս կողմից, հաշվի է առնվել, որ տնտեսավարող սուբյեկտների համար կարող է նաեւ ձեռնտու լինել միանգամից բոլոր ստուգումներն անցնելու մեխանիզմը, որի պատճառով էլ առաջարկվող սահմանափակման կիրառումը պայմանավորվել է տնտեսավարող սուբյեկտի ղեկավարի ցանկությամբ, 

բ) առաջարկվող մյուս փոփոխություններն ու լրացումները պայմանավորված են Օրենքում տեղ գտած բացթողումների լրացման, ներքին հակասությունների վերացման, որոշ դրույթների հստակեցման եւ ստուգման ընդհանուր ժամկետների ճշգրտման անհրաժեշտությամբ: 

Նախագիծը քննարկվել է գործադիր մարմնի շահագրգիռ կազմակերպությունների համապատասխան աշխատակիցների մասնակցությամբ:

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՍՏՈՒԳՈՒՄՆԵՐԻ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ ՄԱՍԻՆ
(Վերնագիրը փոփ. 03.04.01 ՀՕ-172)
	Հոդված 1.
	Օրենքի գործողության ոլորտը և կարգավորման առարկան


1. Սույն օրենքը կարգավորում է Հայաստանի Հանրապետությունում կամ օտարերկրյա պետություններում գրանցված և Հայաստանի Հանրապետության տարածքում գործունեություն իրականացնող առևտրային կամ ոչ առևտրային կազմակերպություններում, հիմնարկներում (այդ թվում` օտարերկրյա իրավաբանական անձի), իրավաբանական անձի մասնաճյուղում կամ ներկայացուցչությունում, տեղական ինքնակառավարման մարմիններում, ինչպես նաև անհատ ձեռնարկատերերի (այսուհետ` տնտեսավարող սուբյեկտներ) գործունեության ստուգումների և ուսումնասիրությունների կազմակերպման և անցկացման հետ կապված հարաբերությունները, ինչպես նաև սահմանում է դրանց իրականացման միասնական կարգը: 

2. Ստուգումն օրենքի հիման վրա իրականացվող ընթացակարգ է, որով պարզվում է տնտեսավարող սուբյեկտի ներկայացրած հաշվետվությունների, Հայաստանի Հանրապետության օրենսդրությամբ նախատեսված հայտարարագրերի, հարկերի և պարտադիր այլ վճարների գծով նախատեսված հաշվարկների, ելակետային տվյալների, այլ փաստաթղթերի (այսուհետ` հաշվետվություն) արժանահավատությունը և վերջինիս ծավալած փաստացի գործունեության համապատասխանությունն օրենքների և այլ իրավական ակտերի պահանջներին: 

3. Ուսումնասիրությունը տնտեսավարող սուբյեկտի ֆինանսական ու փաստացի գործունեության վիճակը` վերջինիս ներկայացրած հաշվապահական հաշվեկշռի, ֆինանսական և Հայաստանի Հանրապետության օրենսդրությամբ սահմանված այլ հաշվետվությունների հիման վրա, ստուգումն իրականացնող մարմնի կողմից ստուգող մարմնում` պարզաբանելու նպատակով իրականացվող ներքին ընթացակարգ է, բացառությամբ սույն կետի իններորդ պարբերությամբ նախատեսված դեպքերի:

Հարկային մարմինները կարող են անցկացնել տնտեսավարող սուբյեկտի կողմից հարկային մարմին ներկայացրած հաշվետվությունների, հաշվարկների, հայտարարագրերի, ելակետային տվյալների վերաբերյալ հայտարարությունների և օրենսդրությամբ սահմանված տեղեկությունների (այսուհետ սույն հոդվածում՝ հաշվետվություններ) կամերալ (գրասենյակային) ուսումնասիրություններ: 

Կամերալ ուսումնասիրության նպատակն է պարզել հարկերի հաշվարկման ճշտությունը, միևնույն հաշվետվության ցուցանիշների, տվյալների և թվաբանական հաշվարկների ճշտությունը, տարբեր հաշվետվություններում առկա համադրելի ցուցանիշների կամ տեղեկությունների համապատասխանությունը, հաշվետվություններում արտացոլված ցուցանիշների և տեղեկությունների համապատասխանությունը օրենսդրությամբ սահմանված կարգով իրավասու պետական մարմիններից ստացված տեղեկությունների հետ:

Սույն հոդվածով նախատեսված «Կամերալ» ուսումնասիրությունը իրականացվում է հարկային մարմնի գրասենյակում` առանց տնտեսավարող սուբյեկտին այցելության և լրացուցիչ փաստաթղթեր ներկայացնելու պահանջի:

Կամերալ ուսումնասիրության արդյունքում հաշվետվություններում խախտումներ, անճշտություններ, անհամապատասխանություններ (այսուհետ սույն հոդվածում` խախտումներ) հայտնաբերելու դեպքում դրա վերաբերյալ կազմվում է արձանագրություն (երկու օրինակից), որը ուսումնասիրություն անցկացնող հարկային մարմինը երեք աշխատանքային օրվա ընթացքում փոստով կամ առձեռն տրամադրում է տնտեսավարող սուբյեկտին: Տնտեսավարող սուբյեկտի ղեկավարը (նրան փոխարինող պաշտոնատար անձը) հինգ աշխատանքային օրվա ընթացքում արձանագրված խախտումների հետ համաձայնելու դեպքում հարկային մարմին է ներկայացնում օրենսդրությամբ սահմանված ճշտված (ճշգրտված) հաշվետվությունը կամ հաշվետվությունները: Արձանագրված խախտումների հետ համաձայն չլինելու դեպքում տնտեսավարող սուբյեկտի ղեկավարը (նրան փոխարինող պաշտոնատար անձը) հարկային մարմին է ներկայացնում իր գրավոր առարկությունները:

Սույն հոդվածով նախատեսված ուսումնասիրության ընթացքում լրացուցիչ հարկային պարտավորություններ կարող են առաջանալ միայն տնտեսավարող սուբյեկտի կողմից հարկային մարմնի հայտնաբերած խախտումները ընդունելու և ճշգրտված հաշվետվություններ ներկայացնելու, ինչպես նաև հաշվանցման և (կամ) վերադարձման ենթակա ավելացված արժեքի հարկի գումարի մեծության արձանագրման նպատակով իրականացվող ուսումնասիրության արդյունքում:

Հարկային մարմինը նշված գրավոր առարկությունները կցում է տնտեսավարող սուբյեկտի հարկային գործին և կարող է դրանք օգտագործել միայն սույն օրենքով նախատեսված ստուգումների ժամանակ: Ինչ վերաբերում է նշված խախտումների հետևանքով պետական բյուջեի հետ փոխհարաբերությունների ստուգումներին, ապա այդ խախտումների հիմքով պետական բյուջեի հետ փոխհարաբերությունների կրկնակի ստուգումներ կարող են անցկացվել միայն սույն օրենքի 5-րդ հոդվածով նախատեսված հիմքերի առկայության դեպքերում:

Ուսումնասիրություն է նաև Հայաստանի Հանրապետության առողջապահության նախարարության պետական հիգիենիկ և հակահամաճարակային ծառայության մարմինների, ինչպես նաև Հայաuտանի Հանրապետության տնտեuական մրցակցության պաշտպանության պետական հանձնաժողովի, ինչպես նաև գյուղատնտեսության նախարարության տեսչական մարմինների ստուգումից հետո տրված հանձնարարականների կատարման ճշտման ընթացակարգը:

Հայաստանի Հանրապետության պետական բյուջե հարկային մարմինների կողմից հաշվեգրվող հարկերի մասով տնտեսվարող սուբյեկտի այլ հարկային պարտավորությունների դիմաց հաշվանցման և (կամ) վերադարձման ենթակա գումարների որոշման, տվյալ հարկատեսակի հաշվանցումների ճշտության արձանագրման (այսուհետ՝ սույն օրենքի իմաստով հարկային հաշվանցումների և (կամ) վերադարձի), պետական բյուջե վճարվող պարտադիր վճարների օրենքով սահմանված կարգով հաշվարկված պարտավորություններից ավելի վճարված գումարների վերադարձի հիմնավորվածության, օրենքով սահմանված կարգով ներկայացվող տեղեկությունների ճշտության արձանագրման, հսկիչ գնումների իրականացման, Հայաստանի Հանրապետության միջազգային համաձայնագրերի դրույթներին համապատասխան՝ օտարերկրյա պետության լիազորված մարմնի հարցումներին պատասխանելու, ինչպես նաև Հայաստանի Հանրապետության ոչ ռեզիդենտների կողմից հայաստանյան աղբյուրներից ստացված եկամուտներից գանձված հարկի գումարը վերադարձնելու, արտադրանքի արտադրության, օգտակար հանածոների արդյունահանման և իրացման, ապրանքների շրջանառության և ծառայությունների մատուցման ծավալների, ինչպես նաև իրացման փաստացի գների (սակագների) (այդ թվում` միջին) չափագրման նպատակով հարկային մարմինները կարող են իրականացնել ուսումնասիրություններ:

Սույն կետի իններորդ պարբերությամբ սահմանված ուսումնասիրությունների անցկացման ընթացակարգերը (այսուհետ՝ ուսումնասիրությունների անցկացման կարգերը) սահմանվում են սույն օրենքի բաղկացուցիչ մասը կազմող հավելվածներով:

Սույն օրենքի հավելվածներով սահմանվում են`

1) հարկային հաշվանցումների և (կամ) վերադարձի, պետական բյուջե վճարվող պարտադիր վճարների` օրենքով սահմանված կարգով հաշվարկված պարտավորություններից ավելի վճարված գումարների վերադարձի հիմնավորվածության, օրենքով սահմանված կարգով ներկայացվող տեղեկությունների ճշտության արձանագրման ուսումնասիրությունների անցկացման կարգը` համաձայն 1-ին հավելվածի:

Ավելացված արժեքի հարկի, ակցիզային հարկի մասով հարկային հաշվանցումների, ինչպես նաև ակցիզային դրոշմանիշների շարժի և դրոշմավորման կանոնների պահպանման ուսումնասիրությունների իրականացման առանձնահատկությունները սահմանվում են այդ հարկատեսակների մասին օրենքներով.

2) հսկիչ գնումների անցկացման կարգը` համաձայն 2-րդ հավելվածի.

3) Հայաստանի Հանրապետության միջազգային համաձայնագրերի դրույթներին համապատասխան՝ օտարերկրյա պետության լիազորված մարմնի հարցումներին պատասխանելու, ինչպես նաև Հայաստանի Հանրապետության ոչ ռեզիդենտների կողմից հայաստանյան աղբյուրներից ստացված եկամուտներից գանձված հարկի գումարը վերադարձնելու նպատակով հարկային մարմնի կողմից ուսումնասիրությունների անցկացման կարգը՝ համաձայն 3-րդ հավելվածի:

4) տնտեսավարող սուբյեկտների մոտ արտադրանքի արտադրության, օգտակար հանածոների արդյունահանման և իրացման, ապրանքների շրջանառության և ծառայությունների մատուցման ծավալների, ինչպես նաև իրացման փաստացի գների (սակագների) (այդ թվում` միջին) չափագրման իրականացման կարգը` համաձայն 4-րդ հավելվածի:

Սույն կետի իններորդ պարբերությամբ սահմանված ուսումնասիրությունների արդյունքներն oգտագործվում են Հայաuտանի Հանրապետության հարկային oրենuդրությամբ նախատեuված դեպքերում հարկային մարմնի կողմից տնտեսվարող սուբյեկտի հարկային պարտավորությունների հաշվարկման (գնահատման) նպատակով, իսկ «Հարկերի մասին» Հայաստանի Հանրապետության օրենքի 22-րդ և 28-րդ հոդվածները կիրառելիս հսկիչ գնման արդյունքները կիրառվում են միայն հսկիչ գնմամբ արձանագրված արտադրատեսակների և ապրանքների նկատմամբ:

Սույն օրենքով նախատեսված տնտեսվարող սուբյեկտների պաշտոնատար անձանց և ստուգում իրականացնող անձանց իրավունքներն ու պարտականությունները գործում են սույն կետի իններորդ պարբերությամբ սահմանված ուսումնասիրությունների անցկացման դեպքերում:

Իրականացվող ուսումնասիրությունների արդյունքում լրացուցիչ հարկային կամ պարտադիր սոցիալական ապահովագրության վճարների պարտավորություններ չեն առաջադրվում:

«Սույն կետի իններորդ պարբերությամբ սահմանված ուսումնասիրությունների արդյունքում լրացուցիչ հարկային կամ պարտադիր սոցիալական ապահովության վճարների պարտավորություններ չեն առաջադրվում, բացառությամբ հաշվանցման եւ (կամ) վերադարձման ենթակա ավելացված արժեքի հարկի գումարի մեծության արձանագրման նպատակով իրականացվող ուսումնասիրության դեպքի:»: 

Սույն կետով նախատեսված ուսումնասիրությունն իրականացվում է նաև հարկ վճարողի (ապահովադրի) գրավոր դիմումի հիման վրա: 
4. Ստուգումները կարող են լինել թեմատիկ` ուղղված տնտեսավարող սուբյեկտի գործունեության հետ կապված առանձին տարրերի փաստացի իրավիճակը պարզելուն, կամ համալիր` ուղղված տնտեսավարող սուբյեկտի ամբողջ ֆինանսատնտեսական գործունեության փաստացի իրավիճակը պարզելուն: Թեմատիկ են հարկային, մաքսային, պարտադիր սոցիալական ապահովության, բնօգտագործման, բնապահպանական և օրենքով սահմանված այլ պարտադիր վճարների հաշվարկման ու վճարման ճշտությունը պարզելուն ուղղված ստուգումները, պետական բյուջեի հետ փոխհարաբերությունների ճշտության ստուգումները, գործունեության առանձին տեսակի իրականացման լիցենզիայի հիման վրա իրականացվող գործունեության ստուգումները, սահմանված տնտեսական նորմատիվների պահպանման վիճակի, արժեթղթերի գրանցամատյանը վարելու և դրանով իրականացվող գործառնությունների ստուգումը, արժութային գործառնությունների ստուգումը, սանիտարահիգիենիկ, հակահրդեհային կանոնների պահպանման վիճակի, երկակի նշանակության ապրանքների արտահանման և երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության հետ կապված գործունեությանը ներկայացվող պահանջներին համապատասխանության, Հայաստանի Հանրապետության տնտեսական մրցակցության պաշտպանության պետական հանձնաժողովի կողմից օրենքի խախտման փաստերի քննարկման կապակցությամբ ընդունված որոշման հիման վրա ներկայացված փաստաթղթերի և այլ տեղեկատվության հավաստիության, ապրանքների և տեխնոլոգիաների` ներկայացված ելակետային տվյալներին համապատասխանության և նման այլ ստուգումները աշխատանքային օրենսդրության և աշխատանքի իրավունքի նորմեր պարունակող այլ իրավական ակտերով սահմանված պահանջների կատարման փաստացի վիճակը պարզելուն ուղղված ստուգումները, կենսաթոշակային oրենսդրության կիրառմանը և անհատական հաշվառման տվյալների բազայի վարմանն ուղղված ստուգումները, վարձատրվող հասարակական աշխատանքների կազմակերպման և իրականացման, պարտադիր սոցիալական ապահովագրության ծրագրերի իրականացմանը վերաբերող ֆինանսական և վիճակագրական տվյալների տեղեկությունների հավաստիության ճշտմանն ուղղված ստուգումները, երեխաների խնամքի և դաստիարակության համար անհրաժեշտ պետական նվազագույն սոցիալական չափորոշիչների կիրառման ընթացքի նկատմամբ ստուգումները, սոցիալական աջակցության բնագավառին վերաբերող օրենսդրությամբ սահմանված պահանջների կատարման փաստացի վիճակը պարզելուն ուղղված ստուգումները:

Համալիր է ֆինանսատնտեսական գործունեության ստուգումը, որը կատարվում է հաշվապահական հաշվառման, ֆինանսական հաշվետվությունների, հաշվեկշռի, սկզբնական հաշվառման փաստաթղթերը լրացնելու (կազմելու) ճշտությունը պարզելու միջոցով և նպատակ ունի վեր հանել ստուգվող օբյեկտի ֆինանսատնտեսական գործունեության վերջնական կամ միջանկյալ արդյունքները` կապված սեփական և փոխառու դրամական ու ապրանքային միջոցների օգտագործման նպատակայնության և արդյունավետության հետ: Համալիր ֆինանսատնտեսական գործունեության ստուգումներ պահանջելու բացառիկ իրավունքը պատկանում է տնտեսավարող սուբյեկտի բաժնետերերին, փայատերերին, հիմնադիրներին կամ անդամներին` օրենքով իրենց վերապահված իրավասությունների շրջանակներում:

5. Սույն օրենքը չի տարածվում պետական մարմնի և տնտեսավարող սուբյեկտի միջև կնքված քաղաքացիաիրավական գործարքների հիման վրա պետական մարմնի և տնտեսավարող սուբյեկտի միջև կնքված պայմանագրի շրջանակներում պետական մարմնի կողմից որպես գործարքի կողմ իրականացվող ստուգումների վրա:

6. Սույն օրենքը չի կարգավորում Հայաստանի Հանրապետության կենտրոնական բանկի կողմից բանկերի, ինչպես նաև Հայաստանի Հանրապետության կենտրոնական բանկի կողմից լիցենզիա ստացած անձանց գործունեության նկատմամբ իրականացվող վերստուգումների, Հայաստանի Հանրապետության վերահսկիչ պալատի կողմից իրականացվող վերահսկողության, Հայաստանի Հանրապետության մաքսային օրենսգրքով նախատեսված մաքսային հսկողության (բացառությամբ հետբացթողումային հսկողության), հողերի օգտագործման ու պահպանման նկատմամբ վերահսկողության հետ կապված հարաբերությունները, տնտեսավարող սուբյեկտի գործադիր մարմնի նկատմամբ բաժնետերերի, փայատերերի, հիմնադիրների կամ անդամների կողմից իրականացվող հսկողության հետ կապված հարաբերությունները, ինչպես նաև տնտեսավարող սուբյեկտի տարածքային ու կառուցվածքային ստորաբաժանումների նկատմամբ տնտեսավարող սուբյեկտի գործադիր մարմնի կողմից իրականացվող հսկողության հետ կապված հարաբերությունները:

(2-րդ պարբերությունն ուժը կորցրել է 08.12.05 ՀՕ-250-Ն)
(1-ին հոդվածը փոփ. 03.04.01 ՀՕ-172, 14.12.01 ՀՕ-282, 24.09.03 ՀՕ-8-Ն, 11.07.04 ՀՕ-103-Ն, 08.12.04 ՀՕ-34-Ն, 14.12.04 ՀՕ-186-Ն, լրաց., փոփ. 08.07.05 ՀՕ-152-Ն, 08.12.05 ՀՕ-250-Ն, լրաց. 15.12.05 ՀՕ-28-Ն, 07.07.06 ՀՕ-162-Ն, 22.02.07 ՀՕ-108-Ն, փոփ. 25.12.06 ՀՕ-10-Ն, լրաց., փոփ., խմբ. 11.10.07 ՀՕ-214-Ն, փոփ. 24.10.07 ՀՕ-237-Ն, լրաց. 06.12.07 ՀՕ-297-Ն, 08.04.08 ՀՕ-37-Ն, 17.06.08 ՀՕ-121-Ն, 21.08.08 ՀՕ-144-Ն, փոփ. 04.02.10 ՀՕ-17-Ն, 08.04.10 ՀՕ-45-Ն, լրաց. 20.05.10 ՀՕ-81-Ն)
◙
	Հոդված 3.
	Ստուգումների նպատակը և անցկացման կարգը


1. Ստուգման նպատակը տնտեսավարող սուբյեկտի գործունեության ոլորտում օրենքի և այլ իրավական ակտերի հիման վրա պետական մարմիններին ներկայացված կամ հրապարակված հաշվետվությունների արժանահավատությունը պարզելը, Հայաստանի Հանրապետության օրենքների ու այլ իրավական ակտերի պահանջների կատարման նկատմամբ պետական հսկողություն իրականացնելը և տնտեսավարող սուբյեկտի գույքային իրավունքները պաշտպանելը, իսկ Հայաստանի Հանրապետության քրեական դատավարության oրենսգրքին համապատասխան նշանակված ստուգումների դեպքում նաև տնտեսավարող սուբյեկտի գործունեության հետ կապված առանձին տարրերի փաստացի իրավիճակը պարզելն է: 

2. Ստուգումն սկսելուց առաջ համապատասխան պետական մարմնի ղեկավարը (փոխարինող պաշտոնատար անձը) ստուգում իրականացնելու մասին հրապարակում «ընդունում է»  հրաման կամ հանձնարարագիր, որտեղ նշվում են ստուգում իրականացնող մարմնի անվանումը, ստուգվող տնտեսավարող սուբյեկտի լրիվ անվանումը, ստուգումն իրականացնող պաշտոնատար անձի (անձանց) պաշտոնը, անունը, ազգանունը, ստուգման հարցերը, ստուգմամբ ընդգրկվող ժամանակաշրջանը, ստուգման նպատակը, ժամկետը, ստուգման իրավական հիմքերը: Հրամանում կամ հանձնարարագրում չնշված պաշտոնատար անձինք չեն կարող մասնակցել ստուգմանը: Ծառայողական պարտականությունները կատարելու անհնարինության պատճառով ստուգումն իրականացնող պաշտոնատար անձին այլ անձով փոխարինելու դեպքում փոփոխությունը կատարվում է հրամանով, որի մասին տնտեսավարող սուբյեկտը ծանուցվում է սույն հոդվածով սահմանված կարգով: 

Հարկային մարմինների կողմից ակցիզային դրոշմանիշների և հսկիչ-դրամարկղային մեքենաների կիրառման, հաստատագրված վճարների մասին օրենքով սահմանված ելակետային տվյալների և դրանց ուղղիչ գործակիցների, տարադրամի փոխանակման կետերի կամ արժութային դիլերների-բրոքերների, առանց պետական գրանցման, առանց համապատասխան լիցենզիայի (թույլտվության) ձեռնարկատիրական գործունեության իրականացման ստուգումների, չձևակերպված աշխատողների բացահայտմանն ուղղված ստուգումների դեպքերում հարկային մարմնի ղեկավարի որոշմամբ հրամանի կամ հանձնարարագրի տրման լիազորությունը կարող է փոխանցվել հարկային (տարածքային) տեսչության պետին: 

Հայաստանի Հանրապետության աշխատանքի և սոցիալական հարցերի նախարարության կողմից ըստ անհրաժեշտության կամ անօրինական աշխատանքի բացահայտմանն ուղղված ստուգումների դեպքում Հայաստանի Հանրապետության աշխատանքի և սոցիալական հարցերի նախարարի որոշմամբ հրամանի կամ հանձնարարագրի տրման լիազորությունը կարող է փոխանցվել Հայաստանի Հանրապետության աշխատանքի պետական տեսչության պետին: 

Հարկային մարմինների կողմից առանց պետական գրանցման, առանց համապատասխան լիցենզիայի գործունեություն իրականացնող տնտեսավարող սուբյեկտների հայտնաբերմանն ուղղված ստուգումների ժամանակ ստուգման հրամանում (հանձնարարագրում) նշվում են ստուգումն իրականացնող մարմնի անվանումը, ստուգումն իրականացնող պաշտոնատար անձի (անձանց) պաշտոնը, անունը, ազգանունը, ստուգման նպատակը, ստուգմամբ ընդգրկվող ժամանակաշրջանը, ստուգման իրավական հիմքերը: 

3. Հրամանի կամ հանձնարարագրի երկու օրինակը, ստուգումն սկսելուց առնվազն երեք աշխատանքային օր առաջ, տրվում է տնտեսավարող սուբյեկտի ղեկավարին կամ նրան փոխարինող պաշտոնատար անձին, բացառությամբ վիճակախաղերի, շահումով խաղերի և գրավատների կազմակերպման համապատասխան լիցենզիա (թույլտվություն) ստացած կազմակերպիչների կողմից գործունեության իրականացման համար նախատեսված պարտադիր պահանջների պահպանման, Հայաստանի Հանրապետության ֆինանսների և էկոնոմիկայի նախարարության համապատասխան ստորաբաժանման կողմից թանկարժեք մետաղներից պատրաստված իրերի հարգորոշման, հարգադրոշմման, մանրածախ առուվաճառքի, թանկարժեք մետաղների զտարկման, բանկային ոսկու, ստանդարտացված ձուլակտորների արտադրության նկատմամբ վերահսկողության իրականացման, Հայաստանի Հանրապետության առևտրի և տնտեսական զարգացման նախարարության կողմից ժամկետանց ապրանքների, բացառությամբ սննդամթերքի վաճառքի, ինչպես նաև նորմատիվ փաստաթղթերի պահանջներին արտադրանքի, բացառությամբ սննդամթերքի ծառայությունների, բացառությամբ հանրային սննդի ոլորտի համապատասխանության վերահսկողության և օտարվող ապրանքների չափագիտական վերահսկողության իրականացման, հարկային մարմինների կողմից ակցիզային դրոշմանիշների և հսկիչ-դրամարկղային մեքենաների կիրառման, հաստատագրված վճարների մասին օրենքով սահմանված ելակետային տվյալների և դրանց ուղղիչ գործակիցների, հարկ վճարողների կողմից «Հարկերի մասին» Հայաստանի Հանրապետության օրենքի 15-րդ հոդվածի «թ» կետով սահմանված` հայտարարության փակցման և դրանում պահանջվող տեղեկությունների ներառման, տարադրամի փոխանակման կետերի կամ արժութային դիլերների-բրոքերների, առաքվող, տրամադրվող, տեղափոխվող կամ վաճառվող արտադրանքի, ապրանքների գրանցման, առանց պետական գրանցման, առանց համապատասխան լիցենզիայի (թույլտվության) ձեռնարկատիրական գործունեության իրականացման, տարադրամի փոխանակման կետերի կամ արժութային դիլերների-բրոքերների կողմից արտարժույթի առքուվաճառքի գործառնությունների գրանցման, արժութային հարաբերությունները կարգավորող օրենքների և այդ օրենքների հիման վրա ընդունված իրավական այլ ակտերի կիրառման, պարզեցված հարկ վճարողների մոտ իրենց պատկանող ապրանքային մնացորդների, պարտադիր սոցիալական ապահովության վճարների (այդ թվում` վարձու աշխատողների աշխատանքային պայմանագրերի գրանցամատյանի վարման) ճշտությանն ուղղված դեպքերում իրականացվող ստուգումների, ինչպես նաև Հայաստանի Հանրապետության աշխատանքի և սոցիալական հարցերի նախարարության կամ հարկային մարմինների կողմից առանց պայմանագրի կնքման աշխատող պահելու կամ աշխատանքային պայմանագրում Հայաստանի Հանրապետության աշխատանքային օրենսգրքի 84-րդ հոդվածի 1-ին մասի 1-ին, 4-րդ, 5-րդ, 6-րդ և 7-րդ կետերով նախատեսված պայմանները չներառելու դեպքերի բացահայտմանն ուղղված դեպքերում իրականացվող ստուգումների, Հայաստանի Հանրապետության աշխատանքի և սոցիալական հարցերի նախարարության կամ Հայաստանի Հանրապետության տնտեսական մրցակցության պաշտպանության պետական հանձնաժողովի կողմից ըստ անհրաժեշտության իրականացվող ստուգումների և (կամ) բնապահպանական տեսչական մարմինների, Հայաստանի Հանրապետության առողջապահության նախարարության կողմից դեղատնային կամ դեղագործական գործունեություն իրականացնող տնտեսավարող սուբյեկտներում իրականացվող ստուգումների և պետական հիգիենիկ ու հակահամաճարակային ծառայության մարմինների կողմից բնակչության ջրամատակարարման և ջրօգտագործման, քիմիական նյութերի և կենսաբանական միջոցների կիրառման, դպրոցական և նախադպրոցական հիմնարկների ու բնակավայրերի բարվոք սանիտարական վիճակի նկատմամբ Հայաստանի Հանրապետության գյուղատնտեսության նախարարության` անասնաբուժական պետական տեսչության մարմինների կողմից կենդանական ծագման մթերքի և հումքի, կերերի և լրացակերերի վերամշակման, պահպանման, տեղափոխման և իրացման, կենդանիների պահվածքի, տեղափոխման, իրացման, սպանդի գործընթացներում անասնաբուժասանիտարական անվտանգության, Հայաստանի Հանրապետության անասնաբուժության բնագավառի օրենսդրության, կենդանիների հիվանդությունների, կենդանիների և մարդկանց համար ընդհանուր վարակիչ հիվանդությունների կանխարգելման և վերացման միջոցառումների կազմակերպման և իրականացման խախտումների բացահայտմանն ուղղված դեպքերում, գյուղատնտեսական տեխնիկայի պետական տեսչության մարմինների կողմից առանց տեխնիկական վկայագրի և պետական համարանիշի գյուղատնտեսական տեխնիկայի շահագործման, տրակտորիստ-մեքենավարի կողմից առանց վարման իրավունքի վկայականում նշված համապատասխան խմբի և կարգի վարման, առանց տեխնիկական զննման վարման դեպքերում, բույսերի կարանտինի և երկրագործության պետական տեսչության մարմինների կողմից կարանտինային վնասատուների, բույսերի հիվանդությունների և մոլախոտերի դեմ պայքարի աշխատանքների նկատմամբ, կարանտինային ստուգման և համապատասխան մշակման չենթարկված արտասահմանյան երկրներից բերված նյութերը սահմանային երկաթուղային կայարաններից, ավտոկայարաններից, օդանավակայաններից և սահմանային այլ կետերից արտահանման նկատմամբ, հողօգտագործողների կողմից ոչ կարանտինային մոլախոտերի դեմ պայքարի ուղղությամբ միջոցներ չձեռնարկելու նկատմամբ, ժամկետանց, անորակ և արտադրությունից դուրս եկած բույսերի պաշտպանության քիմիական և կենսաբանական միջոցների նկատմամբ, ինչպես նաև համապատասխան անվանացանկում չընդգրկված և ոչ թույլատրելի պայմաններում վաճառվող, հողում և բուսական ծագում ունեցող մթերքներում թունանյութերի և պարարտանյութերի թույլատրելի մնացորդային առավելագույն քանակների գերազանցման նկատմամբ գյուղատնտեսության ոլորտի պետական կառավարման լիազոր մարմնի կազմում գործող համապատասխան պետական տեսչության կողմից առանց անհրաժեշտ տեխնոլոգիական սարքավորումների և համապատասխան տեխնոլոգիական գործընթացներ իրականացնելու, սննդամթերքի արտադրության, վերամշակման և իրացման փուլերում օգտագործվող տրանսպորտային միջոցներին, արտադրամասերին, պահեստային և այլ տարածքներին ներկայացվող պահանջների և կանոնների պահպանման, սննդամթերքի արտադրության համար օգտագործվող պարենային հումքին, ջրին, օժանդակ նյութերին, սննդային հավելումներին, սննդամթերքի հետ շփվող նյութերին և վերամշակված սննդամթերքին և դրանց պահման պայմաններին ներկայացվող պահանջների, ախտահանող նյութերի և կրծողների ու վնասատուների դեմ պայքարի միջոցների օգտագործմանը ներկայացվող պահանջների և դրանց պահման պայմանների, մակնշմանը ներկայացվող պահանջների ապահովման, սննդամթերքի անվտանգության հետ առնչվող օրենքների և այդ օրենքների հիման վրա ընդունված իրավական այլ ակտերի կիրառման խախտումների բացահայտմանն ուղղված դեպքերում, իրականացվող ստուգումների: Վերջինս պարտավոր է ստորագրել 1 օրինակի վրա` հաստատելով, որ ծանուցված է ստուգման անցկացման մասին: Ստորագրված օրինակը վերադարձվում է ստուգող պետական մարմնի պաշտոնատար անձին: 

4. Ստուգումը կատարող պաշտոնատար անձը (անձինք) ստուգումն իրականացնելու մասին հրամանում կամ հանձնարարագրում նշված նպատակի շրջանակներից դուրս գալու իրավունք չունի (չունեն): 

5. Ստուգման ընթացքում նոր հանգամանքներ և անհրաժեշտություն առաջանալու դեպքում ստուգման նպատակներն ու շրջանակները կարող է փոփոխել համապատասխան պետական մարմինը` ստուգում կատարող պաշտոնատար անձի (անձանց) գրավոր հիմնավորմամբ, իսկ Հայաստանի Հանրապետության քրեական դատավարության oրենսգրքին համապատասխան նշանակված ստուգումների դեպքում` հետաքննության մարմինը կամ քննիչը` պատճառաբանված որոշմամբ: Փոփոխման մասին գրավոր տեղեկացվում է տնտեսավարող սուբյեկտի ղեկավարին կամ նրան փոխարինող անձին` նրան ներկայացնելով նախկին հրամանին կամ հանձնարարագրին կից նոր հրամանը կամ հանձնարարագիրը: 

(3-րդ հոդ. փոփ. 03.04.01 ՀՕ-172, 14.12.01 ՀՕ-282, 06.11.02 ՀՕ-453-Ն, 11.12.02 ՀՕ-480-Ն, 25.12.03 ՀՕ-68-Ն, 14.12.04 ՀՕ-186-Ն, 24.12.04 ՀՕ-53-Ն, 08.07.05 ՀՕ-150-Ն, 08.07.05 ՀՕ-152-Ն, 11.11.05 ՀՕ-218-Ն, 08.12.05 ՀՕ-250-Ն, լրաց. 23.05.06 ՀՕ-84-Ն, 07.07.06 ՀՕ-162-Ն, 27.11.06 ՀՕ-195-Ն, փոփ. 22.02.07 ՀՕ-108-Ն, 24.10.07 ՀՕ-237-Ն, լրաց. 13.11.07 ՀՕ-265-Ն, փոփ. 06.12.07 ՀՕ-297-Ն, լրաց. 21.08.08 ՀՕ-144-Ն, փոփ., լրաց. 04.02.10 ՀՕ-17-Ն)
	Հոդված 4.
	Ստուգման ժամկետները


1. Տնտեսավարող սուբյեկտի մոտ մեկ ստուգման ժամկետը կարող է սահմանվել ոչ ավելի, քան 15 անընդմեջ աշխատանքային օր` յուրաքանչյուր տարվա համար, ընդ որում, ստուգման առաջին օր է համարվում ստուգումը փաստացի սկսելու օրը: Ստուգումը փաստացի սկսելու օր է համարվում ստուգվող օբյեկտում պահվող ստուգման մատյանում համապատասխան գրառում կատարելու օրը: 

Տնտեսավարող սուբյեկտի ստուգման մատյանը պարունակում է տեղեկություններ` տարվա ընթացքում կատարվող ստուգումների, ստուգումն իրականացնող համապատասխան պետական մարմնի, ստուգող պաշտոնատար անձանց կազմի, ստուգման հարցերի, նպատակի, ժամկետների մասին: 

2. Ստուգման ժամկետը չպետք է գերազանցի ստուգում իրականացնելու մասին համապատասխան պետական մարմնի ղեկավարի (փոխարինող պաշտոնատար անձի) հրամանում կամ հանձնարարագրում նշված ժամկետը: Անհրաժեշտության դեպքում ստուգումն իրականացնող պաշտոնատար անձի գրավոր հիմնավորմամբ` համապատասխան պետական մարմնի ղեկավարի (փոխարինող պաշտոնատար անձի) հրամանով կամ հանձնարարագրով, սույն հոդվածի 1-ին կետով սահմանված ժամկետը կարող է երկարաձգվել, իսկ հաշվետու տարվա արդյունքներով 3,0 մլրդ դրամ և ավելի իրացման շրջանառության կամ համախառն եկամուտ հայտարարագրած տնտեսավարող սուբյեկտների մոտ մինչև 75 անընդմեջ աշխատանքային օր: Դրա մասին պետք է տեղեկացվի ստուգվող օբյեկտի ղեկավարին կամ նրան փոխարինող անձին: Ստուգման ընթացքում առանձին տեղեկությունների ճշտման անհրաժեշտություն առաջանալու կամ ստուգմանն առնչվող փաստաթղթերը հետաքննության, նախաքննության կամ դատարանի վճռի հիման վրա առգրավված լինելու կամ տարերային աղետի պատճառով կամ ստուգման իրականացումն անհնարին դարձնող այլ անկանխատեսելի հանգամանքի բերմամբ «(այդ թվում` սույն օրենքի 11-րդ հոդվածի 2-րդ կետով նախատեսված` ստուգման փաստացի դադարեցման դեպքում)» ստուգում իրականացնող պաշտոնատար անձի (անձանց) գրավոր զեկուցագրի հիման վրա ստուգում իրականացնելու մասին հրաման տվող պաշտոնատար անձի հրամանով ստուգման ընթացքը կասեցվում է` մինչև կասեցման հիմքի վերացումը, բայց ոչ ավելի, քան 90 աշխատանքային օրով, իսկ օտարերկրյա պետություններ հարցումներ կատարելու դեպքում` հարցման պատասխանը ստանալուց հետո ոչ ավելի, քան 10 աշխատանքային օրով: Ստուգման փաստացի ժամկետի ընդհանուր տևողությունը չի կարող գերազանցել 30 անընդմեջ աշխատանքային օրը, իսկ հաշվետու տարվա արդյունքներով 3,0 մլրդ դրամ և ավելի իրացման շրջանառություն կամ համախառն եկամուտ հայտարարագրած տնտեսավարող սուբյեկտների մոտ` 90 աշխատանքային օրը (չհաշված կասեցման ժամկետը): 

«Ստուգման փաստացի ժամկետի ընդհանուր տեւողությունը չի կարող գերազանցել 25 անընդմեջ աշխատանքային օրը (չհաշված կասեցման ժամկետը), իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` 90 անընդմեջ աշխատանքային oրը (չհաշված կասեցման ժամկետը):»: 

Ստուգման ժամկետը երկարաձգող կամ կասեցնող ակտն ուժի մեջ է մտնում ստուգվող սուբյեկտին հանձնելու օրվան հաջորդող օրվանից:

3. Միևնույն պետական մարմնի կողմից միևնույն տնտեսավարող սուբյեկտում ստուգում կարող է իրականացվել օրացուցային տարում ոչ ավելի, քան մեկ անգամ, բացառությամբ սույն օրենքի 3-րդ հոդվածի երրորդ կետով սահմանված, ինչպես նաև հարկային օրենսդրությամբ սահմանված կարգով հարկային հաշվանցումներ և (կամ) վերադարձ ու պարտադիր սոցիալական ապահովագրության վճարների` օրենքով սահմանված կարգով հաշվարկված պարտավորություններից ավելի վճարված գումարների վերադարձ իրականացնելուց առաջ տնտեսավարող սուբյեկտի մոտ կատարվող ստուգման դեպքերի և Հայաստանի Հանրապետության քրեական դատավարության oրենսգրքին համապատասխան նշանակված ստուգումների: 

Եթե առկա են սույն օրենքով սահմանված վերստուգումներ անցկացնելու իրավական հիմքերը, ստուգող մարմինն իրավունք ունի մեկ տարվա ընթացքում իրականացնել կրկնակի ստուգում: Հայաստանի Հանրապետության պետական եկամուտների նախարարության կողմից իրականացվող տնտեսավարող սուբյեկտի համալիր կամ թեմատիկ ստուգումից հետո նույն տնտեսավարող սուբյեկտում նույն ժամանակաշրջանի համար կատարվող պետական բյուջեի հետ փոխհարաբերությունների ճշտության ցանկացած ստուգում համարվում է կրկնակի ստուգում: 

4. Կրկնակի ստուգման անցկացման հիմքեր ներկայացրած անձինք կրկնակի ստուգման հետևանքով այդ հիմքերը չհաստատվելու (չհիմնավորվելու) դեպքում ենթակա են պատասխանատվության Հայաստանի Հանրապետության օրենսդրությամբ սահմանված կարգով: 

«Սույն օրենքի 5-րդ հոդվածի երկրորդ պարբերության «թ» կետով նախատեսված կրկնակի ստուգման անցկացման հիմքեր ներկայացրած անձինք կրկնակի ստուգման արդյունքում այդ հիմքերը չհաստատվելու (չհիմնավորվելու) դեպքում ենթակա են պատասխանատվության Հայաստանի Հանրապետության օրենսդրությամբ սահմանված կարգով:». 

«5. Նույն տնտեսավարող սուբյեկտի մոտ միաժամանակ ստուգումներ կարող են իրականացնել ստուգումներ իրականացնող մինչեւ երկու, իսկ հաշվետու տարվա արդյունքներով 3,0 մլրդ դրամ եւ ավելի իրացման շրջանառություն կամ համախառն եկամուտ հայտարարագրած տնտեuավարող uուբյեկտների մոտ` մինչեւ վեց պետական մարմիններ` եթե ստուգվող տնտեսավարող սուբյեկտի ղեկավարը (կամ նրան փոխարինող պաշտոնատար անձը) գրավոր առարկություն է ներկայացրել համապատասխանաբար` երրորդ եւ ավելի կամ յոթերորդ եւ ավելի պետական մարմինների կողմից այդ ժամանակահատվածում ստուգումների անցկացման դեմ, բացառությամբ սույն օրենքի 3-րդ հոդվածի երրորդ կետով սահմանված, ինչպես նաեւ  հարկային oրենuդրությամբ uահմանված կարգով հարկային հաշվանցումներ եւ (կամ) վերադարձ ու պարտադիր uոցիալական ապահովագրության վճարների` oրենքով uահմանված կարգով հաշվարկված պարտավորություններից ավելի վճարված գումարների վերադարձ իրականացնելուց առաջ տնտեuավարող uուբյեկտի մոտ կատարվող ստուգման դեպքերի եւ Հայաuտանի Հանրապետության քրեական դատավարության oրենuգրքին համապատաuխան նշանակված uտուգումների: 

Ստուգվող տնտեսավարող սուբյեկտի ղեկավարը համապատասխանաբար` երրորդ եւ ավելի կամ յոթերորդ եւ ավելի ստուգումներ իրականացնող պետական մարմինների կողմից ստուգումների անցկացման դեմ գրավոր առարկությունը, ինչպես նաեւ տվյալ պահին ստուգումներ իրականացնող պետական մարմինների անվանումների եւ ստուգման ժամկետների վերաբերյալ` տնտեuավարող uուբյեկտի uտուգման մատյանից քաղվածքը երկու աշխատանքային օրվա ընթացքում ներկայացնում է համապատասխան պետական մարմիններին, որոնք պարտավոր են հետաձգել իրենց կողմից ստուգումների ացկացման ժամկետները` այդ մասին երկու աշխատանքային օրվա ընթացում գրավոր տեղյակ պահելով տնտեսավարող սուբյեկտի ղեկավարին: 

Ստուգվող տնտեսավարող սուբյեկտի ղեկավարի կողմից սույն հոդվածով սահմանված գրավոր առարկությունը չներկայացնելու կամ սահմանված ժամկետների խախտմամբ ներկայացնելու դեպքում ստուգումներ իրականացնող պետական մարմինները կարող են կազմակերպել եւ անցկացնել ստուգումներ` անկախ տվյալ պահին տնտեսավարող սուբյեկտի մոտ ստուգումներ իրականացնող պետական մարմինների թվաքանակից: 

6. Սույն հոդվածով նախատեսված` ստուգումների անցկացման քանակի, ժամկետների եւ  ստուգումներ իրականացնող պետական մարմինների թվաքանակի հետ կապված սահմանափակումները չեն տարածվում համալիր ֆինանսատնտեսական գործունեության ստուգումների վրա:»: 
(4-րդ հոդվածը փոփ. 03.04.01 ՀՕ-172, 11.12.02 ՀՕ-480-Ն, 14.12.04 ՀՕ-186-Ն, 15.12.05 ՀՕ-28-Ն, փոփ. 11.10.07 ՀՕ-214-Ն, լրաց. 30.09.08 ՀՕ-167-Ն, լրաց. 04.02.10 ՀՕ-17-Ն)
	Հոդված 6.
	Ստուգման արդյունքների ամփոփումը


1. Ստուգման արդյունքներով կազմվում է ակտ` երկու օրինակից, եթե տնտեսավարող սուբյեկտն ունի պետական բաժնեմաս` երեք օրինակից, խախտումներ և թերություններ չհայտնաբերելու դեպքում կազմվում է տեղեկանք, որում արձանագրվում են տեղեկանքը կազմելու ամսաթիվն ու տեղը, ստուգումն իրականացնող համապատասխան պետական մարմնի և տնտեսավարող սուբյեկտի անվանումները, ստուգող պաշտոնատար անձանց կազմը, ստուգման նպատակը, ժամկետը, արդյունքները, ակտի դեպքում` տնտեսավարող սուբյեկտի ներկայացուցիչների բացատրությունները (հատուկ կարծիքը), օրինակների քանակը և հերթական համարը: 

Ստուգման ակտում պետք է նկարագրվեն արձանագրված խախտումները, այն իրավական նորմերը, որոնց պահանջները չեն կատարվել, խախտման կոնկրետ ժամանակը, հղում` համապատասխան փաստաթղթերին, պատասխանատվության կիրառման համապատասխան իրավական հիմքերը: 

Եթե ստուգման ընթացքում արձանագրված խախտումները և դրանց հիման վրա տնտեսավարող սուբյեկտին առաջադրված պատասխանատվությունը հիմնվում է համանման պայմաններում գործող այլ սուբյեկտների կողմից կամ նրանց միջև կիրառված գների վերաբերյալ ստուգումն իրականացնող մարմնի կողմից կատարված համեմատական ուսումնասիրությունների և վերլուծությունների վրա, ապա ստուգման ակտին կցվում է նաև նշված ուսումնասիրության և վերլուծության վերաբերյալ տեղեկանքը: 

2. Կազմված ակտն ստուգում իրականացնող անձինք երեք օրվա  երեք աշխատանքային օրվա  ընթացքում պետք է ներկայացնեն տնտեսավարող սուբյեկտի ղեկավարին կամ նրան փոխարինող պաշտոնատար անձին: Կազմված ակտն ստորագրում են ստուգումն իրականացնող պաշտոնատար անձինք և տնտեսավարող սուբյեկտի ղեկավարը կամ նրան փոխարինող պաշտոնատար անձը: Տարաձայնությունների դեպքում կողմերի կարծիքներն արձանագրվում են ակտում: Ակտն ստորագրելուց հրաժարվելու դեպքում դրա մասին ակտում կատարվում է համապատասխան գրառում: Տնտեսավարող սուբյեկտի կողմից ակտն ստորագրելու և տարաձայնություններ ներկայացնելու ժամկետը չի կարող գերազանցել երեք աշխատանքային օրը, իսկ հաշվետու տարվա արդյունքներով 3.0 մլրդ դրամ և ավելի իրացման շրջանառություն կամ համախառն եկամուտ հայտարարագրած տնտեսավարող սուբյեկտների կողմից՝ 15 աշխատանքային օրը: Ակտի պատճենի մեկ օրինակը հանձնվում է տնտեսավարող սուբյեկտին: Եթե վերջինս պետական կամ պետական բաժնեմաս ունեցող կազմակերպություն է, ապա ակտի պատճենի մեկ օրինակն ուղարկվում է պետական կառավարման վերադաս մարմնին: 

3. Ստուգման արդյունքներով բացահայտված իրավախախտումների վերաբերյալ գործերի քննությունը կատարվում է Հայաստանի Հանրապետության օրենսդրությամբ սահմանված կարգով: 

(6-րդ հոդվածը փոփ. 11.12.02 ՀՕ-480-Ն, 25.12.03 ՀՕ-68-Ն, լրաց. 15.12.05 ՀՕ-28-Ն)
 
	
	Հավելված 1
«Հայաստանի Հանրապետությունում
ստուգումների կազմակերպման 
և անցկացման մասին»
Հայաստանի Հանրապետության օրենքի


Հարկային հաշվանցումների ԵՎ (կամ) վերադարձի, պարտադիր սոցիալական ապահովագրության վճարների` օրենքով սահմանված կարգով հաշվարկված պարտավորություններից ավելի վճարված գումարների վերադարձի հիմնավորվածության, օրենքով սահմանված կարգով ներկայացվող տեղեկությունների ճշտության արձանագրման ուսումնասիրությունների անցկացման կարգը
1.1. Uույն կարգով սահմանվում է հարկային հաշվանցումների և (կամ) վերադարձի, պարտադիր սոցիալական ապահովագրության վճարների` օրենքով սահմանված կարգով հաշվարկված պարտավորություններից ավելի վճարված գումարների վերադարձի հիմնավորվածության, օրենքով սահմանված կարգով ներկայացվող տեղեկությունների ճշտության արձանագրման նպատակով ուuումնաuիրության անցկացման կարգը:

(1.1 կետը լրաց. 11.10.07 ՀՕ-214-Ն)
1.2. Ուuումնաuիրություն կատարելու համար հիմք են հանդիuանում`

ա) հարկերի գծով գերավճարների, տնտեսվարող սուբյեկտի այլ հարկային պարտավորությունների դիմաց հաշվանցման ենթակա այլ գումարների հաշվին տնտեսվարող սուբյեկտի պետական բյուջե հաշվեգրվող այլ հարկային պարտավորությունների դիմաց հաշվանցման, անուղղակի հարկերի գծով հարկվող գործարքների հարկվող շրջանառության նկատմամբ հաշվարկված հարկի գումարներից հաշվանցման ենթակա գումարը որոշելու անհրաժեշտությունը. 

բ) հարկերի, պարտադիր սոցիալական ապահովագրության վճարների գծով գերավճարների, տնտեսվարող սուբյեկտի այլ հարկային պարտավորությունների դիմաց հաշվանցման ենթակա այլ գումարների վերադարձման ենթակա գումարը որոշելու անհրաժեշտությունը. 

գ) օրենքով սահմանված կարգով ներկայացվող տեղեկությունների ճշտությունը (արժանահավատությունը) արձանագրելու անհրաժեշտությունը. 

դ) տնտեսվարող սուբյեկտի դիմումը` ուuումնաuիրություն իրականացնելու մաuին:

(1.2 կետը լրաց. 11.10.07 ՀՕ-214-Ն)
1.3. Ուuումնաuիրությունն իրականացվում է հարկային մարմնի ղեկավարի, ղեկավարի տեղակալների, համապատաuխան գործառույթներ իրականացնելու իրավաuություն ունեցող կառուցվածքային ստորաբաժանման ղեկավարի կամ նրան փոխարինող պաշտոնատար անձի, հարկային (տարածքային) տեuչության պետի կամ նրան փոխարինող պաշտոնատար անձի կողմից յուրաքանչյուր ուuումնաuիրության համար տրված գրավոր հանձնարարագրի հիման վրա, որտեղ նշվում են ուuումնաuիրություն կատարելու հիմքերը, նպատակը, տնտեսվարող սուբյեկտի տվյալները (տնտեսվարող սուբյեկտի հաշվառման համարը, անվանումը, գտնվելու վայրը), ուuումնաuիրության իրականացման վայրը, ժամկետը, հարկային մարմնի անվանումն ու ուuումնաuիրություն իրականացնող հարկային մարմնի պաշտոնատար անձի տվյալները (անունը, ազգանունը, պաշտոնը)` վավերացված ուuումնաuիրություն իրականացնող հարկային մարմնի կնիքով:

(1.3 կետը լրաց. 11.10.07 ՀՕ-214-Ն)
1.4. Ուuումնաuիրության իրականացման հանձնարարագիրը նախքան ուuումնաuիրությունն uկuելը ծանոթացման նպատակով ներկայացվում է տնտեսվարող սուբյեկտի ղեկավարին կամ նրան փոխարինող պաշտոնատար անձին:

(1.4 կետը լրաց. 11.10.07 ՀՕ-214-Ն)
1.5. Ուuումնաuիրություն իրականացնող հարկային մարմնի պաշտոնատար անձն ուuումնաuիրության արդյունքում կազմում է արձանագրություն` 2 oրինակից: Ուuումնաuիրության արդյունքում կազմված արձանագրության ձևը սահմանվում է հարկային մարմնի ղեկավարի հրամանով: Արձանագրության մեջ նշվում են հանձնարարագրի համարը, ուuումնաuիրության համար ընդգրկված ժամանակաշրջանը, արձանագրության կազմման վայրը, ուuումնաuիրություն իրականացնող պաշտոնատար անձի (անձանց) անունը, ազգանունը, պաշտոնը, տնտեսվարող սուբյեկտի տվյալները (հարկ վճարողի հաշվառման համարը, անվանումը, գտնվելու վայրը), uտացված արդյունքները:

Արձանագրությունն uտորագրում են ուuումնաuիրություն իրականացնող հարկային մարմնի պաշտոնատար անձը (անձինք) և տնտեսվարող սուբյեկտի ղեկավարը կամ նրան փոխարինող պաշտոնատար անձը: Արձանագրության մեկ oրինակը հանձնվում է տնտեսվարող սուբյեկտի ղեկավարին կամ նրան փոխարինող պաշտոնատար անձին, որն առարկություններ ունենալու դեպքում դրանք ներկայացնում է գրավոր: «Եթե տնտեuավարող uուբյեկտը պետական կամ պետական բաժնեմաu ունեցող կազմակերպություն  է, ապա արձանագրության պատճենի մեկ oրինակն ուղարկվում է պետական կառավարման վերադաu մարմնին:»: 

(1.5 կետը լրաց. 11.10.07 ՀՕ-214-Ն)
(Հավելվածը լրաց. 11.10.07 ՀՕ-214-Ն)
 
 
	 
	Հավելված 3
«Հայաստանի Հանրապետությունում
ստուգումների կազմակերպման 
և անցկացման մասին»
Հայաստանի Հանրապետության օրենքի


 
Հայաստանի Հանրապետության միջազգային համաձայնագրերի դրույթներին համապատասխան՝ օտարերկրյա պետության լիազորված մարմնի հարցումներին պատասխանելու, ինչպես նաԵՎ Հայաստանի Հանրապետության ոչ ռեզիդենտների կողմից հայաստանյան աղբյուրներից ստացված եկամուտներից գանձված հարկի գումարը վերադարձնելու նպատակով հարկային մարմնի կողմից ուսումնասիրությունների իրականացման կարգը
 
1.1. Uույն կարգով սահմանվում է Հայաuտանի Հանրապետության կամ Հայաստանի Հանրապետության կառավարության անունից կնքված միջազգային համաձայնագրերի դրույթներին համապատասխան` հարկային մարմնի կողմից տնտեսվարող սուբյեկտների մոտ ուuումնաuիրությունների (այսուհետ` ուսումնասիրություններ) անցկացման կարգը: Ուսումնասիրություններն անցկացվում են` 

ա) օտարերկրյա պետության լիազորված մարմնի հարցումներին պատասխանելու համար` օտարերկրյա անձի հետ իրականացված գործարքի կողմ հանդիսացող տնտեսվարող սուբյեկտի հաշվառման և տնտեսական գործունեության, նրա հարկային և պարտադիր սոցիալական ապահովագրության վճարների գծով պարտավորությունների, առանձին գործարքների փաստի, իսկության, ծավալների, արժեքի և գների վերաբերյալ տեղեկություններ ճշտելու նպատակով.

բ) Հայաստանի Հանրապետության ոչ ռեզիդենտների կողմից հայաստանյան աղբյուրներից ստացված եկամուտներից գանձված հարկի գումարը վերադարձնելու նպատակով:

(1.1 կետը լրաց. 11.10.07 ՀՕ-214-Ն)
1.2. Ուuումնաuիրություն կատարելու համար հիմք են հանդիuանում`

ա) Հայաստանի Հանրապետության միջազգային համաձայնագրերի պահանջների շրջանակներում և նախատեսված կարգով օտարերկրյա պետության լիազոր մարմնի` հարկային մարմնին կատարած պաշտոնական հարցումը.

բ) Հայաստանի Հանրապետության կրկնակի հարկումը բացառելու մասին միջազգային համաձայնագրերի դրույթների հիման վրա հայաստանյան աղբյուրներից ստացված եկամուտներից գանձված հարկի գումարը տնտեսվարող սուբյեկտներին վերադարձնելու անհրաժեշտությունը:

(1.2 կետը լրաց. 11.10.07 ՀՕ-214-Ն)
1.3. Ուuումնաuիրությունն իրականացվում է հարկային մարմնի ղեկավարի, ղեկավարի տեղակալների, համապատաuխան գործառույթներ իրականացնելու իրավաuություն ունեցող կառուցվածքային ստորաբաժանման ղեկավարի կամ նրան փոխարինող պաշտոնատար անձի, հարկային (տարածքային) տեuչության պետի կամ նրան փոխարինող պաշտոնատար անձի` յուրաքանչյուր ուuումնաuիրության համար տված գրավոր հանձնարարագրի հիման վրա, որտեղ նշվում են ուuումնաuիրություն կատարելու հիմքերը, նպատակը, տնտեսվարող սուբյեկտի տվյալները (տնտեսվարող սուբյեկտի հաշվառման համարը, անվանումը, գտնվելու վայրը), ուuումնաuիրության իրականացման վայրը, ժամկետը, հարկային մարմնի անվանումն ու ուuումնաuիրություն իրականացնող հարկային մարմնի պաշտոնատար անձի տվյալները (անունը, ազգանունը, պաշտոնը)` վավերացված ուuումնաuիրություն իրականացնող հարկային մարմնի կնիքով:

«1.4. Ուuումնաuիրության իրականացման հանձնարարագիրը նախքան ուuումնաuիրությունն uկuելը ծանոթացման նպատակով ներկայացվում է տնտեuավարող uուբյեկտի ղեկավարին կամ նրան փոխարինող պաշտոնատար անձին: 

1.5. Ուuումնաuիրություն իրականացնող հարկային մարմնի պաշտոնատար անձն ուuումնաuիրության արդյունքում կազմում է արձանագրություն` 2 oրինակից: Ուuումնաuիրության արդյունքում կազմված արձանագրության ձեւը uահմանվում է հարկային մարմնի ղեկավարի հրամանով: Արձանագրության մեջ նշվում են հանձնարարագրի համարը, ուuումնաuիրության համար ընդգրկված ժամանակաշրջանը, արձանագրության կազմման վայրը, ուuումնաuիրություն իրականացնող պաշտոնատար անձի (անձանց) անունը, ազգանունը, պաշտոնը, տնտեuավարող uուբյեկտի տվյալները (հարկ վճարողի հաշվառման համարը, անվանումը, գտնվելու վայրը), uտացված արդյունքները: 

Արձանագրությունն uտորագրում են ուuումնաuիրություն իրականացնող հարկային մարմնի պաշտոնատար անձը (անձինք) եւ տնտեuավարող uուբյեկտի ղեկավարը կամ նրան փոխարինող պաշտոնատար անձը: Արձանագրության մեկ oրինակը հանձնվում է տնտեuավարող uուբյեկտի ղեկավարին կամ նրան փոխարինող պաշտոնատար անձին, որն առարկություններ ունենալու դեպքում դրանք ներկայացնում է գրավոր: Եթե տնտեuավարող uուբյեկտը պետական կամ պետական բաժնեմաu ունեցող կազմակերպություն է, ապա արձանագրության պատճենի մեկ oրինակն ուղարկվում է պետական կառավարման վերադաu մարմնին:»: 

(1.3 կետը լրաց. 11.10.07 ՀՕ-214-Ն)
(Հավելվածը լրաց. 11.10.07 ՀՕ-214-Ն)

